
Biz ulugʻ tarixiy burilishlar davrida yashamoqdamiz. Jahon bizni, biz jahonni tanidik, 

dunyo hamjamiyatida oʻz oʻrnimiz, soʻzimiz bor, biz bilan hisoblashmoqdalar, bizga quloq 

solmoqdalar, tajribalarimizdan oʻrganmoqdalar. Quvonchlisi shuki, bugun Yangi Oʻzbekistonda 

dunyoni yangicha idrok etadigan, oʻz haq-huquqi uchun kurashadigan, oʻz taqdirini xalqi, vatani 

taqdiri bilan bir deb bilib, faoliyat koʻrsatayotgan Yangi avlod shakllanmoqda. Ular ajdodlar 

ma’naviy merosini umumbashariy qadriyatlar, aqliy kashfiyotlar bilan barobar 

oʻzlashtirmoqdalar.  

Tasavvuf ta’limoti va unda ilgari surilgan gʻoyalar, ayniqsa, komil inson gʻoyasi tasavvuf 

ta’limoti paydo boʻlgandan boshlab insonlarni qiziqtirib kelganlar. Bu ta’limotni koʻplab olimlar 

oʻrganib chiqqanlar, oʻz fikrlarini bildirganlar, uning rivojiga hissa qoʻshganlar. Ayniqsa, Oʻrta 

Osiyolik mutasavvuflar: Yassaviy, Najmiddin Kubro, Gʻazzoliy, Abduholiq Gʻijduvoniy, Aziziddin 

Nasafiy kabi koʻplab olimlar bu ta’limot rivojiga oʻz hissasini qoʻshganlar. 

Hozirgi kunda koʻplab olimlar, shu jumladan, Najmiddin Komilovning «Tasavvuf», 

«Tasavvuf yoki komil inson axloqi» (1996), «Najmiddin Kubro» (1997) kabi asarlari, 

Nasafiyning «Xoja Ahmad YAssaviy» (1993), Sultonmurod Olimning «Naqshbandiy va Navoiy» 

(1996), I.Haqqulovning «Tasavvuf saboqlari» (Buxoro, 2000), X.Ergashevning «Yusuf 

Hamadoniy va Abduholiq Gʻijduvoniy – xojagon tariqati asoschilari» (2003), Hamidjon 

Homidiyning «Tasavvuf allomalari» kabi oʻnlab asarlarda tasavvuf, unda ilgari surilgan gʻoyalar, 

tasavvuf va komil inson muammosi, tasavvuf allomalarining hayoti va faoliyati kabi masalalar 

bayon etilgan boʻlsa, SHayx Muhammad Sodiq Muhammad Yusufning «Tasavvuf haqida 

tasavvur» asarida tasavvufning islomiy ildizlari, sunniy tasavvuf, tasavvufda ruhiy tarbiya va 

ibodat masalalariga etarlicha toʻxtalgan va ularni atroflicha yoritib bergan. Umuman olganda, 

tasavvuf etarlicha oʻrganilgan va hozirgi kunda ham oʻrganishlar, uning ochilmagan qirralari 

ustida ilmiy izlanishlar olib borilmoqda va ilmiy asarlar yaratilmoqda. 

Nasaviyning «Xoja Ahmad YAssaviy» risolasida ham islom dinida «soʻfiylik oqimi, 

darveshlar, paygʻambar zamonasidayoq vujudga kelgan» [1, 5-b.], - deyiladi. 

«Soʻfiy» degan istilohning kelib chiqishi haqida 8 xil fikr mavjud: 

- birinchisi, ba’zilar bu soʻz «saf» soʻzidan kelib chiqqan, chunki bunday musulmonlar 

ilohiy yoʻlga kirganlarni birinchi safida turuvchilardir, deganlar; 

- ikkinchi boshqa birlari esa «soʻfiy» soʻzi «suffa» soʻzidan hosil boʻlgan, chunki suffa ahli 

paygʻambarimiz hayotlik chogʻlaridayoq tarki dunyo qilgan taqvodr dindorlar boʻlib, soʻfiylar 

shularga taqlid qilganlari uchun shunday nom kelib chiqqan, deb tushuntiradilar. 

- uchinchi bir guruh kishilar «soʻfiy» soʻzi «safo» soʻzidan kelib chiqqan, chunki bu toifa 

kishilarning qalbi sidqu Safo quyoshidek porlab turadi, deganlar; 

- toʻrtinchi, ba’zilar, «soʻfiy», «sufuh» soʻzidan hosil boʻlgan, chunki «sufuh» biron-bir 

narsaning xulosasi boʻlgani sababli ularni soʻfiy deb aytganlar; 

- beshinchisi, ayrim ulamolar «soʻfiy» soʻzi «sof», ya’ni soflik, poklik, toza ruhiy kamolot 

mazmuniga ega, deb tushuntirganlar; 

- Oltinchisi, ba’zilar bu soʻzni yunoncha «sofos» («donishmandlik») soʻzidan olingan, 

deganlar; 

- Yettinchisi, olimlarning ba’zilari esa yunoncha «suf», faylasuf soʻzining oxirgi qismidan 

olingan, degan mulohaza ham bildiradilar; 

- Sakkizinchisi, aksariyat olim va ulamolar «soʻfiy» soʻzi arabcha «suf» soʻzidan olingan, 

chunki bu soʻzning lugʻaviy ma’nosi jun va jundan toʻqilgan mato ma’nosini beradi, deb 

aytganlar. 

Bular ichida Ibn Xaldunning fikri haqiqatga yaqin deb e’tirof etilgan. U «muqaddima» 

asarida tasavvuf «suf» - «jun», «poʻstin» soʻzidan olingan boʻlishi kerak, zero qadimdan 

tarkidunyo qilgan zohidlar jundan toʻqilgan kiyim yoki poʻstin kiyib yurishni odat qilganlar, bu 

bilan ular bashang kiyinib yuruvchi ahli dunyolardan farqli hayot tarzlarini oʻzlarida namoyon 

etganlar. 

Abulhakim SHar’iy Juzjoniy «Tasavvuf ta’limotining ildizlari» [2, 31-32-bb.] maqolasida 

tasavvuf soʻzi «… «soʻf», ya’ni kiyimni kiymoq, soʻfiy boʻlmoq va shuningdek, haq yoʻlidan 

yuruvchi boʻlmoq va darvishlar tariqasi ma’nolarida qoʻllaniladi. 

Tasavvuf soʻzi bir istiloh (atama) sifatida uning payrovlari aqidasiga binoan nafs (ichki 

dunyo)ni pokizalash natijasida inson qalbida haqiqat yogʻdusi porlay boshlaydi» [2, 32-b.], - 

deydi. 

Doktor Javod Nurbaxsh «soʻfiylar bihishti» degan kitobida, tasavvuf buyuk 

mashoyixlarning soʻzlariga tayangan holda, tasavvufni soʻz orqali ta’riflab boʻlmaydigan bir hol 

(holat) sifatida ifodalab, «soʻz bilan ifodalanuvchi narsa tasavvuf emas», deydi. Uning fikricha, 

tasavvuf tariqati haqida ba’zi bir buyuk zotlar tomonidan berilgan ta’riflar umumiy boʻlmay, 

tasavvufning faqat ba’zi bir xususiyatlarini ifodalab bergan. Agar uni mukammalroq ta’rif 

qiladigan boʻlsak, unda «tasavvuf ishq ozuqasi va faqat bir tomonga boqish yoʻli bilan haqiqat 

(xudoga olib boradigan tariqatdan iboratdir. Tasavvufning maqsadi haqiqatni faylasuflar 

singari mantiq va istiqlol orqali emas, balki kashfushuhud orqali koʻngil va vijdon koʻzi bilan 

bilib olishdir. SHuning uchun tasavvuf yurib borib koʻradigan yoʻldan iborat boʻlib, yotib 

eshitadigan narsa emas [3, 11-b.]. 

Tasavvufda insondagi jamiki xudbirliklar, illatlar, razolat dunyosiga hirs qoʻyish jism 

ehtiyoji va nafs ta’masidan kelib chiqadi, deb oʻrganiladi. Komil inson boʻlish uchun avvalo jism 

va nafs ehtiyoji va ta’masini engish kerak. Insonni falokat botqogʻidan, tubanlik jaridan 

qutqarib, uni poklashning birdan-bir yoʻli nafsning ehtiyojini yengishdir. Buning uchun dunyo 

muhabbatidan voz kechish va Olloh muhabbatiga koʻngil bogʻlash darkor. Soʻfiylikda buni 

dunyo mohiyatini va oʻzligini, insoniylikni anglash yoʻli deb qaralgan. Oʻzligini anglagan kishi 

esa dunyo va uning boyliklarini oʻtkinchi ekanini anglaydi. Xoja Bahouddin aytadilar: «Oʻz 

nafsining yomonligini tanish oʻzligini tanishdir» [4, 25-b.]. 

Tasavvuf - odamlarni halollikka, poklikka, tenglikka, inson qadr-qimmatini erga 

urmaslikka chorlovchi, barcha musulmonlarning teng boʻlib, har kim oʻzining halol mehnati 

bilan kun kechirishini, boshqalarning kuchidan foydalanmaslikni, ijtimoiy adolat qoidalariga 

rioya etishni targʻib etuvchi ta’limotdir. Bu ta’limot namoyondalari bunday maqsadga adolatli 

jamiyat qurib, yaxshi, odil podshohga ega boʻlish bilangina emas, balki Allohga vujudan berilish, 

uning rizosiga yetishish orqali erishish mumkin, deb hisoblaganlar [5, 48-b.]. 

Tasavvufda Olloh rahmatiga yetishishning, inson ma’naviy kamolot yoʻlining toʻrt 

bosqichi mavjudligi bayon etiladi. Bular: 

SHariat – diniy qonun-qoidalar va marosimlarni «Qur’on» Xadislardagi axloqiy ilohiy 

koʻrsatmalarni oʻzlashtirish, bajarish, ibodat qilishdir.  

SHariat talablari qoidalarini bajarmasdan tariqatga oʻtish mumkin emas. 

Tariqat – er yuzidagi lazzatlardan voz kechib, nafsni tiyib, xilvatda yashab, faqat xudo 

haqida oʻylash uni qalbdan sevish. 

Ma’rifat -butun borliqning asosi xudo ekanini bilish, shu tariqa xudoga etish demakdir. 

Jamiki narsalar xudoning zuxurotidan iborat,odam Olloh quyoshining zarrasi deyiladi [6, 78-

b.]. 

Haqiqat - oʻzining Xudoning dargohiga erishgan, vasliga etgan, hatto u bilan qoʻshilib 

ketgan deb bilishdir. 

Tasavvufning bu yoʻli oʻzining asosiy mohiyati jihatidan diniy e’tiqod va iymonli 

dunyoviy muammolar bilan bogʻlash, ularni adolatli hal etishga hissa qoʻshishga kishilarni 

undash bilan ham ahamiyatlidir. 

Ahmad Yassaviy (1041-11650) 1041 yilda Sayramda Shayx Ibrohim oilasida dunyoga 

keladi. Rivoyatlarga koʻra, YAssaviy 63 yoshga etgach,er ostida hujra yasatib «chilla»ga kirgan, 

qolgan umrini toat – ibodat qilib, qimmatli hikmatlar yozib, riyozatlar chekib, yolgʻiz oʻtkazgan. 

Bir rivoyatga koʻra, u 125 yil, ayrim manbalarda esa 133 yil umr koʻrgan, deyiladi. YAssaviy 

madaniyatimizning tarixida ilk turkiy zabon shoir sifatida ham mashhurdir. 

U nafs bandalariga qarata: 

«Nafsim meni yoʻldan urib xor ayladi, 

Termultirib xaloyiqqa zor ayladi», deb nafs bandalarini tanqid etadi. Nafs insondagi 

butunlikni, imonni sindiradi, ma’naviy jihatdan jarlikka qulatadi. Bu gʻoyalar bizning hozirgi 

kunimiz, tarbiyamiz uchun gʻoyat muhim. 

YAssaviy tariqatining barcha aqidalari A.Yassaviyning asosiy asari boʻlgan «Hikmat»da 

mufassal bayon etilgan. Bu asarda YAssaviya ta’limotidagi poklik, halollik, toʻgʻrilik, mehr-

shafqat, oʻz qoʻl kuchi, peshona teri va halol mehnati bilan kun kechirish, Alloh taolo visoliga 

yetishish yoʻlida insonni ham botinan, ham zohiran har tomonlama takomillashtirish kabi ilgʻor 

umuminsoniy qadriyatlar ifoda etilgan. 

Yassaviy ta’limotida insonning oʻzligini bilib olishi barcha masalalardan ustun qoʻyiladi. 

Buning boisi shundaki, Yassaviy ta’biricha, oʻzini bilsa erdi Xaqni biladi, Xudodan qoʻrqadi-yu, 

insofga keladi. Lekin Xaqqa yetishish oson emas, uning oʻziga xos qiyinchiliklari, sir-asrori 

mavjud.  

Yassaviy tanlagagan yoʻl oʻziga xosdir. Bu oʻziga xoslik yoʻli-insonning oʻz gunohlarini, 

axloqiy nuqson va unsurlarini, jumladan, shaxsiyatparastlik, tamagirlik, boriga qanoat 

qilmaslik kabi illatlarni ayovsiz ochib tashlash va ulardan xalos boʻlish kurashidir. Bu yoʻl 

Yassaviy fikricha, yagona toʻgʻri yoʻl boʻlib, u aslida Xudo yoʻlidir. Yassaviy tariqatining asosiy 

maqsadi: Ollohni tanishga, Ollohning yaqini boʻlishga da’vat etish, odamni xudoning eng aziz 

bandasi sifatida e’zozlash, adolatsizlikni qoralash, bu dunyoning dogʻlarini insonga 

yuqtirmaslikdan iborat. YAssaviy inson oʻzining azaliy pokligini saqlash uchun – bu dunyodan 

yuz oʻgirishi: umrini odamlardan uzoqda, yolgʻizlikda: toat-ibodatda oʻtkazish - Ollohga yaqin 

boʻlishning, oʻziga u dunyoda saodat ta’min etishning shartlaridan biri deb biladi. 

Ahmad Yassaviy va boshqa soʻfiylar nazarida, bu dunyo-omonat, muvaqqat manzil. 

Haqiqiy, asl vatan – narigi dunyoda, Ollohning huzurida. SHoir va olim Mirzo Kenjabek bu haqda 

shunday deb yozadi: «…Tasavvufda oʻlim - asl vatan ostonasidir. Hazrati shayx Hasan Basriy 

aytadilar: «Qabr – dunyo oxiratining oxiri va oxirat hayotining boshidir». Koʻryapmizki, ikki xil 

umr – dunyodagisi ham, oxiratdagisi ham «hayot» deb e’tirof etilyapti. Hayot boʻlgach, demak, 

vatan bor. Zero, vatan bor joyda hayot boʻladi.  

Tasavvuf ilmining sultoni Ahmad YAssaviy (vafoti taxminan 1166-1167 yillar) «Devoni 

hikmat» she’rlar toʻplamida oʻzining Ollohga boʻlgan ishq-muhabbatini kuyladi. Uningcha, 

«Ishqsizlarning ham joni yoʻq, ham iymoni» [1, 47-b.]. Oʻz fikrlarida Ollohga ishonmaydiganlar 

hayotning goʻzalligini, bu dunѐning mohiyatini tushunib etmasligini aytib oʻtadi. YAssaviy ilohiy 

ishqdan mahrum shaxslarga shunday da’vat qilgan:  

Ey bexabar, ishq ahlidin bayon surma,  

Dard istagil, ishq dardiga darmon surma. 

Oshiq boʻlsang, zohidlardin nishon surma, Markaziy Osiyo falsafiy tafakkur 

taraqqiyotida tasavvuf ta’limotining oʻrni va axamiyati  

Bu yoʻllarda oshiq oʻlsa tovoni yoʻq [1, 8-b.]. 

Bu erda YAssaviy ilmga qiziqmaydiganlarni ilmga chorlaydi, ularni haq yoʻldan borishga 

chaqiradi. YAssaviy hikmatlari oʻzining chuqur va sermazmun, goʻzal va nafosat dunѐsi bilan 

bogʻlanib ketganki, bu uning buyuk shaxs ekanligini koʻrsatib turadi. YAssaviy she’rlarida 

Ollohni sevish va uning nimalarga qodirligini bilish uchun xalqni toʻgʻri yoʻlga chorlaydi va 

quyidagi misralarni keltiradi:  

Chin oshiqlar doim tirik oʻlgan emish, 

Arvohlari er ostiga kirgan emish, 

Zohid, obid bu ma’noni ilgan emish, 

Chin oshiqlar xaloyiqni Xizri boʻlgay [1, 13-b.]. 

Bu toʻrtlikdan koʻrinib turibdiki, insonning qanchalik Ollohni bila olishi, uning xalqni 

ichida obroʻ-e’tibori va eng pok, sofdil, kamtarin, ajoyib fazilatlari yaratganning qudratidir. 

Ollohni sevgan inson doimo baxtiѐr boʻladi. 

Ahmad Yassaviyning axloqiy-estetik gʻoyalari hozirgi kunda ham muhim ahamiyatga ega 

boʻlib, ularni oʻrganish va ѐsh avlodni estetik ruhda tarbiyalashda asosiy manba boʻlib xizmat 

qiladi.  

Ahmad Yassaviyning shogirdi Sulaymon Boqirgʻoniy (vafoti 1186 yil) hayotiga oid 

ma’lumotlar turli afsona va rivoyatlar bilan bogʻlanib ketgan. Uni «Hakim ota» deb ham 

ataganlar. Boqirgʻoniy «Bibi Maryam kitobi», Markaziy Osiyo falsafiy tafakkur taraqqiyotida 

tasavvuf ta’limotining oʻrni muhimdir. 

Xulosa qilib aytganda, tasavvuf ilmi - inson haqidagi ilmdir. Inson qalbiga sayqal berish 

ilmi. U inson odobini - ya’ni ma’naviyatini yanada kuchaytirgan butun islom axloqining eng 

muhim qadriyatlarini bir nuqtaga jamladi. Shu tariqa tasavvuf komil inson nazariyasi va 

amaliyotini ishlab chiqdi. Tariqat - bu komil insonlikka qanday qilib erishish mumkinligini 

koʻrsatuvchi yoʻldir. Har bir tariqat asoschisi, albatta, oʻz yoʻlini ishlab chiqqan va bu yoʻlni 

targʻib etgan, oʻziga tarafdorlarini toʻplagan. 

